





















A meiga da fonte 
Un musical para nov@s influencers 

Historia / Belén Puime 
Dirección e libreto / Sara Fandiño 
Música / Alexandro González 
Luces e son / Laura R.Duarte 

Produción - Escenografía - Vestiario / EGTM 



A OBRA 
 
A meiga Silva vive nunha fonte que concede desexos á xente de bo 
corazón. Cada ano, a fada Pupeiriña, axúdaa a conxurar un meigallo 
para manter os seus poderes, pero ultimamente anda moi distraída co 
TikTok, xa que pretende ser a primeira fada influencer. 
Grazas ás súas publicacións a malvada Lambirón localiza á súa amiga 
Silva e envelena as augas da fonte. Pupeiriña, precisará a axuda de 
Diantre e dos nenos e nenas do público para rescatar a Silva e 
recuperar o poder das augas. 

Neste musical orixinal da Escola Galega de Teatro Musical, 
conxúganse tradición e actualidade. Mediante figuras do imaxinario 
popular galego, alértase das consecuencias do mal uso da tecnoloxía 
e das redes sociais. Asemade, ponse en valor o patrimonio natural 
galego e proponse o seu mantemento mediande a colaboración 
veciñal. 

 
 



A COMPAÑÍA 

A Escola Galega de Teatro Musical comeza a funcionar como 
compañía profesional en decembro de 2019 co musical orixinal “O 
Candil. Un musical galego”, unha obra que conta co apoio e confianza 
de Agadic e a Xunta de Galicia. A produción teatral, é a parte central 
do proxecto artístico-cultural e educativo, creado en 2018, pola 
especialista en teatro musical Sara Fandiño, co que emprende un 
camiño de ampliación das artes galegas creando sinerxias artísticas 
entre a compañía profesional e o centro educativo e de investigación 
de estudos de teatro musical, que traballa na unión de disciplinas 
artísticas dende a infancia. Ambos comparten o obxectivo de crear 
una liña propia e nova dentro do drama galego fusionando as 
grandes propostas de Broadway e en xeral, do musical anglosaxón 
coa cultura galega.  

A mediados do 2019, 
a EGTM convértese 
en proxecto finalista 
d o c e r t a m e n 
n a c i o n a l “ E l  
emprendedor más 
c o m p e t e n t e ” d e 
Youth Business Spain e a Fundación Endesa e no pasado 2021, 
traduce e representa a primeira versión galega oficial do musical de 
Broadway “Xesucristo Superstar”.  



O EQUIPO 
 
HISTORIA: Belén Puime. 
DIRECCIÓN E LIBRETO: Sara Fandiño. 
LUZ E SON: Antón Casais. Laura R. Duarte. 
MÚSICA: Ale.  
PRODUCIÓN: EGTM. 
ELENCO: Camila Rerreyta. Sara Fandiño / Belén Puime. 

SARA FANDIÑO 
Ademais de actriz de teatro e televisión, está especializada en Teatro 
Musical na Escola Superior de Arte Dramática de Madrid, na primeira 
promoción de alumnos/as do percorrido. Licenciada en 
Comunicación Audiovisual e Técnico Nacional de Ximnasia Rítmica, 
achégase o teatro musical nacional tralo seu paso pola escola, onde 
aprende dos mellores profesionáis do campo. Xa dende pequena 



estuda canto na Escola de música de A Coruña e tras varios 
premios en certames de canto autonómicos, descobre o mundo 
do cuplé madrileño por influencia da “Bernalina”, cupletista en activo 
do século XXI e toma a decisión de crear unha liña semellante no 
teatro galego. Para elo escribe con Lucía Sá, O Candil, rememorando a 
historia teatral galega, e a figura das mulleres galegas de inicios do 
XX.  
Como actriz teatral participa en máis de 20 montaxes, a maioría de 
teatro musical, con directores do xénero como Miguel Tubía; e 
completa a súa formación en interpretación e voz con grandes 
personalidades como John Strarberg, Vicente Fuentes, Santiago 
Fernández, Ernesto Arias, Lidia Otón, Guy Cornut, Concha Doñaque, 
Chelo García...  
Decide emprender, e funda a Escola Galega de Teatro Musical no 
2018, para producir musicais con raíces galegas e dar cabida á 
formación de mozos e mozas que actualmente están obrigados a 
emigrar para cursar este tipo de estudos. Actualmente compaxina a 
actividade docente e empresarial co seu traballo na compañía 
madrileña de teatro musical "La Bicicleta", en xira por territorio 
nacional con xa máis de 300 funcións.  
No campo do audiovisual, destaca o seu traballo como actriz en 
producións galegas de comedia, como Malo Será ou Cámaras Gag; e 
como presentadora, no programa de V Televisión Tu night, ademais 
doutras participacións en series da TVG. 

BELÉN PUIME  
Graduada en Comunicación Audiovisual e cun Mestrado de Produción 
Executiva Audiovisual na Universidad da Coruña. Premio á excelencia 



académica de Galicia e premio extraordinario de fin de 
carreira, esta coruñesa estuda teatro e danza en moitas das escolas 
da súa cidade natal así como na UDC. Escribe e dirixe a serie web 
“Pringadas” Premio CIP 2021 e a primeira versión do contacontos 
infantil “A meiga da fonte”, do que parte este musical. 
Ademais dirixe o son de distintas producións audiovisuais como 
“Trela” ou “Delicias Amargas” e imparte clases de teatro no Ceip Emilia 
Pardo Bazán. Achégase ó mundo do teatro musical no grupo teatral 
do Greenvile High School de Michigan, EEUU.  
 
CAMILA FERREYRA 
Estudante de interpretación na ESAD de Galicia e no grupo de 
formación da EGTM con experiencia en danza contemporánea. 
Comeza a súa formación dende a infancia da man do psicodrama na 
Katarsis School of Perfonrming Arts, protagonizando montaxes como 
“I am Alice” ou “Our story”. Durante o seu paso pola UDC afonda na 
danza contemporánea en pezas como “Accións” dirixida por Rut 
Balbís. Na actualidade protagoniza a web serie “Pringadas” de Belén 
Puime , gañadora do Carballo Interplay; e a obra infantil “Antonio e 
Manuela” producida tamén pola EGTM.  



ORZAMENTO E NECESISADES TÉCNICAS 

Esta función ten unha duración de 50 minutos e está prevista para a 
representación en todo tipo de espazos, exteriores ou interiores, salas 
teatrais, bibliotecas ou centros de lecer infantil. As necesidades 
técnicas serán enviadas unha vez confirmado o espazo da 
representación. 

egtmdistribucion@gmail.com 
escolagalegadeteatromusical@gmail.com 

Tlf: 645076621

Caché artístico 800

IVE 21 %
168

Total 968

Caché técnico 150

IVE 21 %
31,5

Total 181,5

